
Bp3s ocHoBa Ha uneHoT 91, anuHeja 2 of YctaBoT Ha Penybnuka MakegoHuja u
uneHosute 132 n 137 on [JdenosHukoT Ha CobpaHneTo Ha Penybnvka MakenoHuja,
Bnaparta Ha Peny6bnuka MakegoHuja Bu nogHecysa lNpeanor-3akoH 3a nsmeHyBame
M ponornHyeake Ha 3aKkoHOT 3a cpegHoTo obpasoBaHue, LWTO ro yTBpAM Ha
cegHuuaTta, ogpxaHa Ha 1.09.2009 roguHa.

3a npetcraBHuunM Ha Bnapgata Ha Peny6nuka Makegonuja Bo CobpaHueto ce
onpeneneHn Hukona TogopoB, MuHWCTep 3a obpasoBaHvwe W Hayka U JluHauTa
Kasvumu, 3amMeHnK Ha MUHUCTEPOT 3a o6pa3oBaHue U Hayka, a 3a nosepeHnLy BecHa
XopsaToBuk, aupektop Ha Bupoto 3a passoj Ha obpasosaHueTo U EneHa
MBaHoBCKa, pakoBoauTen Ha Cektop Bo MuHucTepcTeoTO 3a obpas3oBaHue 1 Hayka.

NPETCEQATEI HA BITAOATA HA
' KA MAKEOOHUJA

: 1
Moaroteun: CysaHa ﬂomocxaé/o U ‘f‘v S S)W/’“‘
KoHTponupan: Mutpa Cnacoscka U /
Opo6pun: CtojaH Topopos 4.2

me/




ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Во Законот за средното образование кој е донесен во 1995 година дадена е можност за основање на приватни средни училишта. Со членовите 10 до 20 од законот регулирано е започнувањето и престанок со работа на приватните средни училишта. Овие законски одредби не претрпеа измени и дополнувања и во изминатиот период се увиде дека овие одредби не се доволно прецизни и во делот на основањето и во делот на престанок со работа на овие училишта. Бидејќи средното образование е јавна дејност, потребно е да се допрецизираат условите кои треба да ги исполнат основачите за да добијат одобрение за основање на приватни средни училишта, а со тоа и да се гарантира квалитетно средно образование кои ќе го даваат на учениците кои се образуваат во нив. За таа цел измените на овие законски одредби се во насока на дополнување на условите за основање на приватно средно училиште , како и со постапка која треба да обезбеди дека основачот на приватното средно училиште има капацитет (кадровски, материјален, просторен и друг) да обезбеди квалитетно средно образование.

Инвестирањето во човечките ресурси стана исклучително значајно прашање во градењето на општество и креирање на економија заснована врз знаење. Човечкиот капитал е клучниот елемент на Лисабонската стратегија за развој на Европската Унија, како и за постигнувањето на целите зацртани во Милениумската стратегија. 

Значајни цели на образованието кои се наведени во рамките на оваа стратегија се унапредување на квалитетот на образованието, подигнување на ефективноста во образованието, подобрување на пристапот до образованието и засилување на меѓународната димензија во образованието и образовна соработка меѓу државите и регионите. 

Подобрувањето на квалитетот на образованието може да помогне во насока на подобра употреба на ресурсите како и за постигнување на важните цели како што се еднаква и ефективна употреба на средствата кои се издвојуваат за образовните потреби. 

Меѓутоа, од не помало значење е и прашањето на евалуацијата на успехот на наставниците, но и на училиштата во целина во насока на тоа како ги реализираат зацртаните обврски и какви резултати покажуваат во својата активност. Екстерната и интерната евалуација во образованието сé повеќе станува задолжителна контролна алатка во голем број држави. Најчесто, во образовните системи кои ги применуваат овие механизми евалуацијата ја врши посебна агенција (служба) за евалуација, посебен комитет или независно тело (агенција за ревизија) која дејствува на сметка на јавните власти.

Со постојниот Законот за средното образование како механизми за добивање на резултати за квалитетот на воспитно-образовниот процес се предвидува самоевалуацијата која средното училиште треба да ја спроведе секоја втора година, додека во Законот за просветната инспекција е регулирано дека  просветните инспектори вршат интегрална евалуација на работата на училиштето. 
 Но, со сегашната законска поставеност на евалуацијата во образовниот систем не се нуди заокружен и интегрален систем кој има своја стратегија, програма, акционен план, цели, методи, човечки ресурси и краен ефект. Затоа постои потреба од законски уредена материја чија што основна цел е да се направи анализа и оценување на квалитетот на образованието во целина и нивото на имплементација на европските стандарди. 

Значи, основната цел на евалуацијата (интерната и екстерната) не е насочена само на контрола на оценките на учениците, туку многу повеќе од тоа. Главната задача на евалуацијата е во давањето одговор на прашањето колку училиштата и наставничкиот кадар имаат капацитет и се подготвени да ги реализираат стандардите содржани во програмата и акциониот план за образование подготвени согласно Лисабонската стратегија и постигнувањето на целите зацртани во Милениумската стратегија. Само преку организирана и комплексно заокружена системска акција на проценка на постигнувањата и преку евалуација на целокупниот квалитет и капацитет на училишните институции е можно да се изгради компатибилен и компарабилен образовен систем согласно на европски прифатените индикатори за квалитет. 

Оттука, една од главните задачи на Министерството за образование и наука е да обезбеди прецизни, транспарентни и јасни механизми за вреднување на квалитетот на воспитно-образовниот процес во средните училишта преку евалуација на постигањата. 


Имајќи во предвид дека постојниот Закон за средното образование не нуди механизми за системско проверување на квалитетот на образованието во средните училишта, потребно е да се изврши изменување и дополнување на Законот за средното образование во делот на самоевалуцијата што ја вршат самите средни училишта, во делот на професионалното и стручното усовршување на наставниците, нивното напредување во звања, на наставниците кои нема да покажат задоволителни резултати во работата да им се обезбеди советодавна помош, проверката на знаењата на учениците кое ќе се врши од страна на училишна комисија, во делот на педагошката документација со воведување на додаток на свидетелство, како и со проширување на надлежностите на директорот на средното училиште во делот на училишната комисија заекстерно тестирање на знаењата на учениците.

Со досегашните одредби од Законот за средното образование со кои се регулира првото вработувањето на определено времетраење на наставниците и стручните соработници во средното училиште, не беа ставени во рамноправна состојба наставниците кои имаат положено стручен испит и наставниците кои немаат положено стручен испит. Со измената и дополнувањето на членот 60 од законот се предвидува на јавниот оглас за засновање на работен однос може да се пријави и лице без положен стручен испит и да заснова работен однос на определено време до крајот на учебната година.Без положен стручен испит не може да се заснова работен однос на неопределено време.

Оттука, се цени дека е потребна измена и дополнување на постојните одредби на Законот за средното образование. 
II. ЦЕЛИ, НАЧЕЛА И ОСНОВНИ РЕШЕНИЈА 
Основна цел на предложеното изменување и дополнување на Законот за средното образование е да се нормира заокружен и интегрален систем со механизми за добивање на резултати за квалитетот на воспитно-образовниот процес во средното образование.
Измените на Законот за средното образование се во и насока на дополнување на условите за основање на приватно средно училиште , како и со постапка која треба да обезбеди дека основачот на приватното средно училиште има капацитет (кадровски, материјален, просторен и друг) да обезбеди квалитетно средно образование.

Предлог - законот за изменување и дополнување на Законот за средното образование се заснова на следните начела: 

- обезбедување квалитет во остварувањето на средното образование;
- воведување на прецизни, транспарентни и јасни процедури за основање на средно училиште;
- обезбедување на еднаков пристап за сите ученици во средното образование;

- воведување на прецизни, транспарентни и јасни механизми за вреднување на квалитетот на воспитно-образовниот процес во средните училишта преку евалуација на постигањата;

Предложената измена ги содржи следните решенија:

- основачот на приватно средно училиште треба да приложи банкарска гаранција дека ќе биде во состојба да ги надомести средствата кои учениците ги уплатиле на приватното средно училиште кое престанало со работа
-самоевалуцијата што ја вршат самите средни училишта да се врши секоја трета година; 
- воведување на интерно и екстерно проверување на напредокот и постигањата на учениците;

- екстерното проверување го врши училишна комисија составена од пет члена: директор, стручен соработник и три наставници од училиштето;

- проверувањето на постигањето на учениците се врши по четири наставни предмети согласно наставниот план, а врз основа на генерален распоред и правила подготвени од страна на Бирото за развој на образованмието и Центарот за стручно образование и обука.

-резултатите од проверувањето на постигањето на успехот на учениците училиштето ги запишува во додаток на свидетелство, кое заедно со свидетелството за завршена година му се издава на ученикот по завршувањето на наставната година:

-ученикот или родителот има право да поднесе писмен приговор до училишната комисија и да направи увид на тестот  во рок од три дена од денот на соопштувањето на резултатите;

- за професионалното усовршување и оспособување на секој наставник и стручен соработник се води професионално досие;

-платата на наставникот и на стручниот соработник е според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие;

- на наставник и стручен соработник за кои Бирото, Центарот за стручно образование и обука и Државниот просветен инспекторат утврдиле дека и по една година од добивањето на стручна поддршка, повторно ќе биде во делот на ранг листата на наставници на кои им е потребна стручна помош, ќе му биде намалена платата во висина од 10% од последната исплатена плата, во траење од една година;

- на јавниот оглас за засновање на работен однос може да се пријави и лице без положен стручен испит и да заснова работен однос на определено време до крајот на учебната година.Без положен стручен испит не може да се заснова работен однос на неопределено време

 III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За реализација на предвидените законски решенија со овој предлог не се потребни дополнителни финансиски средства за 2009 година. За 2010 година потребни се средства во висина од 13 милиони денари за зајакнување на локалните сервери на училиштата за реализација на екстерното тестирање.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРО-ВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Средствата се обезбедуваат од Буџетот на Република Македонија.
V. ПОСТАПКА ЗА ДОНЕСУВАЊЕ НАЗАКОН ЗА ИЗМЕНУВАЊЕ НА ЗАКОНОТ ЗА СРЕДНОТО ОБРАЗОВАНИЕ
Со оглед на тоа што не се работи за обемен и сложен закон согласно член 137 од Деловникот за работа на Собранието на Република Македонија („Службен весник на Република Македонија“ број 91/08), овој закон се предлага да се донесе по редовна постапка.

ПРЕДЛОГ НА ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СРЕДНОТО ОБРАЗОВАНИЕ

Член 1

Во Законот за средното образование („Службен весник на Република Македонија“ бр.44/95, 24/96, 34/96, 35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08  и 92/08) членот 11 се менува и гласи:

„Средно училиште може да се основа ако:

- постојат потреби на општината, градот Скопје, односно државата од одреден вид кадри,

- се донесени наставни планови и програми за воспитно-образовна работа,

- се обезбедени соодветни простории и опрема за остварување на средното образование,
- со финансиски план е обезбедено одржливо ниво на финансирање најмалку за една генерација на ученици во училиштето,
- е обезбеден потребен број лица кои ги исполнуваат условите утврдени за наставници и стручни соработници во средното образование, кои дале изјава дека ќе се пријават на јавниот оглас и дека ќе засноваат работен однос, ако на јавниот оглас бидат избрани, и 

- се исполнети и другите услови кои се утврдени со нормативите и стандардите за основање на средно училиште заради вршење на средно образование.
Условите од ставот 1 алинеи 2, 3, 4, 5 и 6 важат и при основање на приватно средно училиште.

Нормативите и стандардите од ставот 1 алинеја 6 на овој член за основање на средно училиште, ги донесува министерот надлежен за вршење на работите од областа на образованието (во натамошниот текст: министерот), на предлог на Бирото за развој на образованието.“

Член 2
По членот 11 се додава три нови члена 11-а, 11-б и 11-в кои гласат:

„Член 11-а

Покрај условите утврдени во членот 11 од овој закон, за основање на приватно средно училиште основачот треба да приложи банкарска гаранција дека ќе биде во состојба да ги надомести средствата кои учениците ги уплатиле на приватното средно училиште кое престанало со работа и другите трошоци кои ќе ги имаат учениците заради префрлувањето во друго средно училиште во земјата.
Висината на банкарската гаранција од став 1 на овој член ја утврдува министерот во зависност од бројот на предложените паралелки во елаборатот за основање, како и од висината на надоместокот кој се уплаќа за школување. 
Основачот на приватното средно училиште кон барањето одобрение за основање на приватно средно училиште доставува и наставни планови и програми усогласени со Концепцијата за државна матура, училишна матура и завршен испит.
Член 11-б 

Постапката за основање средно училиште започнува со доставување на барање за одобрение за основање на средно училиште со елаборат за основање и предлог основачки акт за основање на средно училиште.

Член 11-в
Елаборатот за основање на средно училиште особено ги содржи: податоците за основачот, видот, односно видовите на средното образование кое ќе се остварува во средното училиште, наставните планови и програми, број на паралелки, просторните услови и опрема за остварување на средното образование, изворот на финансиските средства за вршење на средното образование, можноста за обезбедување на потребен број наставници и стручни соработници кои можат да бидат вработени во средното училиште и план за начинот на кој ќе бидат исполнети другите услови кои се утврдени во нормативите и стандардите за основање на средно училиште.

Барањето за одобрение за основање на средно училиште со елаборатот за основање на средно училиште и предлог основачки акт за основање на средно училиште се доставува до Министерството. 
За утврдување на исполнетоста на условите од член 11 и 11-а од овој закон министерот формира комисија составена од претстaвници од Министерството и Државниот просветен инспекторат.
За наставните планови и програми од став 1 на овој член дава мислење Бирото за развој на образованието, односно Центарот за стручно образование и обука.“
Член 3
Членот 12 се менува и гласи:

„Одлука за давање одобрение за основање на приватно средно училиште донесува Владата, по претходно мислење од Министерството, Бирото за развој на образованието и Центарот за стручно образование и обука, доколку се исполнети условите утврдени во член 11 став 1 алинеи 2, 3, 4, 5 и 6, како и условите од член 11-а од овој закон.“ 

Член 4
Во членот 13 по зборот „одобрение“ се додаваат зборовите „ за основање на приватно средно училиште“.
Член 5
По членот 13 се додава нов член 13-а кој гласи:

„Член 13-а

По донесувањето на одлуката за давање одобрение за основање на приватно средно училиште, основачот донесува основачки акт, според предлог основачки акт од член 11-б од овој закон кој бил приложен кон барањето одобрение за основање на приватно средно училиште.“ 
Член 6
Во членот 15 во став 1 алинеја 2 броевите „2, 3 и 4“ се заменуваат со броевите „2, 3, 4, 5 и 6“.

Член 7
По членот 15 се додава нов член 15-а  кој гласи:

„Кога основачот ќе утврди дека престанала потребата од приватното средно училиште, или не е во состојба да ја финансира неговата дејност, го известува за причините органот на управување на приватното средно училиште и другите соосновачи или содружници или акционерите кога основач е правно лице и им дава рок од најмалку 30 дена да одлучат дали приватното средно училиште ќе продолжи да работи со обезбедување на сопствени извори на финансиски средства, односно дали финансирањето на приватното средно училиште ќе го преземе еден од соосновачите, ако приватното средно училиште го основале два или повеќе основачи, или некој од содружниците или акционерите, ако основач на приватното средно училиште е едно правно лице. 
Ако органот на управување, односно соосновач, содружник или акционер од ставот 1 на овој член го извести основачот дека не постојат услови за вршење на воспитно-образовната дејност со сопствени извори на финансирање или со средства на еден од основачите, односно содружник или акционер, основачот донесува одлука за престанок на приватното средно училиште. Во одлуката основачот е должен да го утврди начинот на кој учениците ќе го продолжат средното образование.

 Ако средствата што основачот ги обезбедил за извршување на дадените гаранции не се доволни за остварување на правото на учениците да го продолжат школувањето, основачот за исполнување на дадените гаранции одговара неограничено со целиот свој имот.

 По донесувањето на одлуката за престанок, односно одземање на одобрението за основање на приватното средно училиште, министерот донесува решение за негово бришење од Централниот регистар за средни училишта и поднесува барање за бришење на приватното средно училиште од Централниот регистар.

Во случај на престанок на приватното средно училиште кога е исполнет условот од ставот 2 на овој член, или кога е одземено одобрението за основање на приватно средно училиште, министерот ќе донесе решение со кое ќе обезбеди завршување на учебната година на учениците во приватното средно училиште кое е во ликвидација или префрлување на учениците во друго средно училиште во земјата. Со решението ќе се активира и банкарската гаранција која ја дал основачот за да можат да се надоместат средствата кои учениците ги уплатиле на приватното средно училиште кое престанало со работа и другите трошоци кои ќе ги имаат учениците заради завршување на учебната година или префрлање во друго средно училиште.“
Член 8
Членот 16 се менува и гласи:

„Приватното средно училиште може да престане со стечај согласно со Законот за стечај.

Банкарската гаранција што согласно со овој закон ја дава основачот на приватното средно училиште не влегува во стечајната маса и се користи исклучиво за намената за која е дадена согласно со овој закон. 

Ако средствата од гаранцијата што согласно со овој закон ја дал основачот на приватното средно училиште и средствата од стечајната маса не се доволни за надомест за средствата што учениците ги уплатиле на приватното средно училиште кое престанало со работа и на другите трошоци што ќе ги имаат учениците заради префрлувањето во други средни училишта во земјата, основачот одговара неограничено со целиот свој имот согласно со Законот за стечај и Законот за установитe.“
Член 9
Во членот 29-а во ставот 1 зборовите „Јавното средно“ се заменуваат со зборот „Средното“, а зборот „трета“ се заменува со зборот „втора“.

Ставот 2 се менува и гласи:

„За обезбедување квалитет на наставата училишниот одбор на секои четири години донесува програма за развој на училиштето, во која се земени предвид резултатите од самоевалуацијата спроведена од страна на училишната комисија во соработка со Бирото за развој на образованието и Центарот за стручно образование и обука, советодавната и стручната помош од Бирото за развој на образованието, препораките од извештајот од интегралната евалуација спроведена од страна на Државниот просветен инспекторат како и резултатите од годишниот извештај за екстерното проверување на напредокот и постигањето на успехот на учениците од страна на Државниот испитен центар“.
По ставот 2 се додава нов став 3 кој гласи:

„Извештајот со резултатите од самоевалуацијата училиштето го доставува до Државниот испитен центар.“
Во ставот 3 кој станува став 4 зборовите „јавното средно“ се заменуваат со зборот „средното“.
Член 10
Во член 42 став 7 по зборот „натпревари“ се става запирка и се додаваат зборовите „резултатите од додатокот на свидетелства издадени од основното училиште“. 
Член 11
 Во член 45 ставовите 2, 3, 4, 5 и 6 се бришат. 
Член 12
По членот 45 се додаваат три нови члена 45-а, 45-б и 45-в кои гласат:
„Член 45-а

Следењето и проверувањето на напредокот и постигањето на успехот на учениците се врши со интерно и со екстерно проверување.

Ученикот има обврска на интерно и екстерно проверување на  напредокот и постигањето на начин утврден со овој закон. 

Интерното проверување на постигањето на успехот на учениците го вршат континуирано наставниците во училиштето според стандарди кои ги утврдува министерот, на предлог на Бирото за развој на образованието и Центарот за стручно образование и обука.    

Екстерното проверување се врши на крајот на секоја наставна година, освен за учениците во завршната година на средното образование, за кои екстерното проверување се врши на крајот на првото полугодие. 

Екстерното проверување го врши училишна комисија составена од пет члена: директор, стручен соработник и три наставници од училиштето. 

Начинот на формирање и работење на училишната комисија, тајноста на материјалот за екстерно проверување, начинот и постапката на проверување на тестовите од училишната комисија, формата и содржината на извештајот, ги пропишува министерот, по предлог на Државниот испитен центар. 

Проверувањето на постигањата на успехот на учениците се врши со тестови кои ги подготвува Бирото за развој на образованието и Центарот за стручно образование и обука, во соработка со Државниот испитен центар . 

Проверувањето на постигањето на учениците од ставот 4 на овој член се врши по четири наставни предмети согласно наставниот план, а врз основа на генерален распоред и правила подготвени од страна на Бирото за развој на образованието и Центарот за стручно образование и обука.

Врз основа на генералниот распоред од став 8 на овој член, училишната комисија подготвува интерен распоред по паралелки, наставни предмети и наставници за спроведување на екстерното проверување во училиштето.

 Резултатите од проверувањето на постигањето на успехот на учениците од ставот 4 на овој член, училиштето ги запишува во додаток на свидетелство кое заедно со свидетелството за завршена година му се издава на ученикот по завршувањето на наставната година. 

На ученикот кој не постапил согласно став 2 на овој член не му се издава додаток на свидетелство.

Резултатите запишани во додаток на свидетелството од ставот 10 на овој член се еден од критериумите за запишување на ученикот во високообразовна установа.

Училишната комисија доставува извештај за спроведеното екстерно проверување до Државниот испитен центар.
Приватното средно училиште може да побара  екстерно проверувањето на постигањата на успехот на учениците и за истото само ги сноси трошоците. Висината на трошоците ја утврдува министерот, врз основа на реално направените трошоци.

Член 45-б

Училишната комисија е должна согласно генералниот распоред од член 45-а став 8 од овој закон да организира дополнителен термин за екстерно проверување на постигањата на успехот на учениците кои поради болест или други оправдани причини не биле во можност екстерно да бидат проверени. 

Начинот на организирање и спроведување на екстерното проверување ги пропишува министерот, по предлог на Државниот испитен центар.





Член 45-в

Ученикот или родителот има право да поднесе писмен приговор до училишната комисија и да направи увид на тестот од член 45-а став 7 од овој закон,  во рок од три дена од денот на соопштувањето на резултатите.

Ако училишната комисија утврди разлика меѓу објавениот резултат и резултатот содржан во тестот од ставот 1 на овој член, го зема како конечен резултатот содржан во тестот и за тоа го информира Државниот испитен центар.

Училишната комисија во рок од три дена од денот на добивањето на приговорот од став 1 на овој член е должна да одлучи по приговорот“.  

Член 13
Во член 60 по ставот 2 се додаваат два нови става 3 и 4 кои гласат:

„На јавниот оглас од став 1 на овој член може да се пријави и лице без положен стручен испит и да заснова работен однос на определено време до крајот на учебната година.

Без положен стручен испит не може да се заснова работен однос на неопределено време.“

Ставот 3 станува став 5.

Член 14
Во член 62 ставот 1 се менува и гласи:

„Наставник во средно училиште може да заснова работен однос на определено време и доколку:

- на јавен оглас не може да се избере наставник кој ги исполнува условите од нормативот за наставен кадар во средното образование, или
- обемот на работата изнесува најмногу половина од работното време во работната недела утврдена со закон.“

Член 15
Во член 68 во ставот 1 зборот „јавното“ се заменува со зборот „средното“.

По ставот 2 се додаваат четири нови става 3, 4, 5 и 6 кои гласат:

„Министерот во соработка со Бирото за развој на образованието, Центарот за стручно образование и обука и Државниот испитен центар донесува годишна програма за професионално усовршување и напредување на наставниците и стручните соработници. 

За професионалното усовршување и оспособување на секој наставник и стручен соработник во училиштето се води професионално досие.

Формата, содржината и начинот на водењето на професионалното досие го пропишува министерот по предлог на Бирото за развој на образованието и Центарот за стручно образование и обука.

Начинот на собирање на резултатите од евалуациите од член 69 став 5 на овој закон врз основа на кое се врши напредувањето на наставниците и стручните соработници го пропишува министерот, по предлог на Бирото за развој на образованието, Центарот за стручно образование и обука, Државниот испитен центар и Државниот просветен инспекторат“.  

 Ставовите 3, 4, 5 и 6 стануваат ставови 7, 8, 9 и 10.
Член 16

Членот 69 се менува и гласи:

 „Наставниците и стручните соработници во средното училиште се усовршуваат, оспособуваат и напредуваат во звања.

Наставникот и стручниот соработник кој за прв пат се вработуваат во образование се со звање наставник-приправник и стручен соработник-приправник.

Наставник-приправник може да напредува во звањата наставник, наставник-ментор и наставник-советник.

Стручниот соработник-приправник може да напредува во звањата стручен соработник, стручен соработник-ментор и стручен соработник-советник.  

Платата на наставникот и на стручниот соработник е според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие. Исплатата на плата според стекнатото звање започнува од 1 јануари наредната година по објавувањето на ранг-листите од став 6 на овој член.   

Врз основа на резултатите од евалуациите од став 5 на овој член Министерството утврдува и објавува ранг-листи. 

При напредувањето на наставниците во соодветното звање училишната комисија задолжително ги зема предвид резултатите од евалуациите и рангирањето на наставникот, а при напредувањето на стручниот соработник во соодветно звање ги зема предвид резултатите од евалуацијата на професионалните досиеја.

Напредување на наставниците и стручните соработници во звањата наставник, наставник-ментор, стручен соработник и стручен соработник-ментор го врши училишна комисија која ја формира директорот на училиштето. 

Комисијата од ставот 8 на овој член е составена од пет наставници, педагог, односно психолог во училиштето, еден родител, директорот на училиштето, член на училишниот одбор кој е претставник од основачот, советник од Бирото за развој на образованието и советник од Центарот за стручно образование и обука. 

Наставниците за членови во комисијата од ставот 9 на овој член ги избира наставничкиот совет во училиштето, родителот го избира советот на родители на училиштето, а членот од училишниот одбор го избира училишниот одбор. 

Напредувањето на наставниците и стручните соработници во звањата наставник-советник и стручен соработник-советник го врши комисија која ја формира министерот.    

При напредувањето на наставниците и стручните соработници во соодветното звање комисијата од став 11 од овој член задолжително ги зема предвид резултатите од евалуациите и рангирањата на наставникот, односно резултатите од евалуацијата на професионалното досие.

Средното училиште по завршувањето на секоја четврта учебна година може да врши напредување на двајца вработени од редот на наставниците и стручните соработници во секое од звањата од ставот 8 од овој член и може да предложи двајца вработени од редот на наставниците и стручните соработници да напредуваат во звањата од ставот 11 на овој член ако има до 50 вработени наставници и стручни соработници.

Средното училиште по завршувањето на секоја четврта учебна година може да врши напредување на тројца вработени од редот на наставниците и стручните соработници во секое од звањата од ставот 8 од овој член и може да предложи три вработени од редот на наставниците и стручните соработници да напредуваат во звањата од ставот 11 на овој член ако има повеќе од 51 вработен наставник и стручен соработник.


Наставник и стручен соработник може да напредува во следното звање по четири години на начин утврден со овој закон. 

Наставникот и стручниот соработник кој е незадоволен од извршениот избор за напредување во звање, има право на приговор до Министерството, во рок од осум дена од денот на објавувањето на списокот на наставници и стручни соработници кои напредуваат во звање.
Начинот на стручно усовршување, оспособување и напредување на наставниците и стручните соработници во звањата од ставовите (3) и (4) на овој член го пропишува министерот, по предлог на Бирото за развој на образованието и Центарот за стручно образование и обука“.  

Член 17
Во членот 70 по ставот 4 се додаваат два нови става 5 и 6 кои гласат:  
„Директорот врз основа на негативните резултати од евалуациите од член 69 став 7 на овој закон донесува акт за престанок на работниот однос на наставникот и стручниот соработник.  

Против актот на директорот од ставот 5 на овој член наставникот и стручниот соработник може да поднесе тужба до надлежен суд. “
Член 18
Членот 70-а се менува и гласи:

„На наставник и стручен соработник за кои Бирото, Центарот за стручно образование и обука или Државниот просветен инспекторат утврдиле дека и по една година од добивањето на стручната помош, повторно ќе биде во делот на ранг листата на наставници и стручни соработници на кои им е потребна стручна помош, ќе му биде намалена платата во висина од 10% од последната исплатена плата, во траење од една година.

Решението за намалување на платата на наставникот и стручниот соработник од став 1 на овој член го донесува директорот на училиштето. 

Решението од став 2 на овој член се доставува до Министерството до 31 август од тековната година, а ќе отпочне да се применува од јануари наредната година.“ 

Член 19
Во член 73 во ставот 1 по зборовите „специјалистичко образование“ се става запирка и се додаваат зборовите „главна книга за резултатите од екстерното проверување на учениците“, а по зборот „свидетелство“ се става запирка и се додаваат зборовите „додаток на свидетелство“.

Член 20
Во член 75 во ставот 1 по зборот „свидетелство“ се става запирка и се додаваат зборовите „додаток на свидетелство“.

Член 21
Во член 89 став 1 во алинејата 8 зборовите „81 став 1“ се заменуваат со зборовите „70 став 1 и 2“.

Член 22
Во член 89-а став 1 во алинејата 8 зборовите „81 став 1“ се заменуваат со зборовите „70 став 1 и 2“.

Член 23
Во член 92 во ставот 1 по зборот „училиште“ се става запирка и се додаваат зборовите „односно органот на раководење на приватното средно училиште,“.

Во ставот 2 по алинејата 3 се додаваат две нови алинеи 4 и 5 кои гласат:

„- формира и раководи со училишната комисија за екстерно проверување на постигањата на успехот на учениците, и
- врши контрола врз начинот на водењето на професионалните досиеја утврдени во член 68 став 4 од овој закон.
Член 24

Во членот 93 алинејата 7 се брише.

Член 25
Подзаконските акти предвидени со овој закон министерот ќе ги донесе до 15 ноември 2009 година. 

 Член 26

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СРЕДНОТО ОБРАЗОВАНИЕ
I. Објаснување на содржината на одредбите на Предлог на Законот за изменување и дополнување на Законот за средното образование.
Со член 1 од Предлог на Законот за изменување и дополнување на Законот за средното образование се додаваат два нови услова за основање на средно училиште и тоа: финансиски план дека е обезбедено одржливо ниво на финансирање најмалку за една генерација на ученици во училиштето; и обезбеден потребен број лица кои ги исполнуваат условите утврдени за наставници и стручни соработници во средното образование, кои дале изјава дека ќе се пријават на конкурсот и дека ќе засноваат работен однос, ако на конкурс бидат избрани.

 Со членот 2 се додаваат три нови члена 11-а, 11-б и 11-в. Со членот 11-а се пропишува дека покрај условите утврдени во членот 11 за основање на приватно средно училиште, основачот треба да приложи банкарска гаранција дека ќе биде во состојба да ги надомести средствата кои учениците ги уплатиле на приватното средно училиште кое престанало со работа и другите трошоци кои ќе ги имаат учениците заради префрлувањето во друго средно училиште во земјата, како и дека наставните планови и програми кои ќе ги користи треба да се усогласени со  Концепцијата за државна матура, училишна матура и завршен испит. Со членот 11-б се регулира дека постапката за основање на средно училиште започнува со започнува со доставување на барање одобрение за основање на средно училиште со елаборат за основање и со предлог основачки акт за основање на средно училиште, а со ченот 11-в кои елементи треба да ги содржи елаборатот за основање на средно училиште: податоците за основачот, видот, односно видовите на средното образование кое ќе се остварува во средното училиште, наставните планови и програми, просторните услови и опрема за остварување на средното образование, изворот на финансиските средства за вршење на средното образование, можноста за обезбедување на потребен број наставници и стручни соработници кои можат да бидат вработени во средното училиште и план за начинот на кој ќе бидат исполнети другите услови кои се утврдени во нормативите и стандардите за основање на средно училиште.

Со членот 3 е пропишано дека одлуката за давање одобрение за основање на приватно средно училиште ја донесува Владата на Република Македонија, по претходно мислење од Министерството за образование и наука, Бирото за развој на образованието и Центарот за стручно образование и обука. Со членот 4 се допрецизира дека одлуката за давање одобрение е за основање на приватните средни училишта. Со членот 5 се утврдува дека по донесувањето на одлуката за давање одобрение за основање на приватно средно училиште, основачот донесува основачки акт.
 Со членот 15-а (член 7) се регулираат состојбите кога основачот ќе утврди дека престанала потребата од приватното средно училиште, или не е во состојба да ја финансира неговата основна дејност. Во тој случај основачот донесува одлука за престанок на приватното средно училиште. Во одлуката основачот е должен да го утврди начинот на кој учениците ќе го продолжат средното образование.  Ако средствата што основачот ги обезбедил за извршување на дадените гаранции не се доволни за остварување на правото на учениците да го продолжат школувањето, основачот за исполнување на дадените гаранции одговара неограничено со целиот свој имот. Со цел учениците да ја завршат учебната година министерот ќе донесе решение со кое ќе обезбеди завршување на учебната година на учениците во приватното средно училиште кое е во ликвидација или префрлување на учениците во друго средно училиште во земјата. Со решението ќе се активира и банкарската гаранција која ја дал основачот за да можат да се надоместат средствата кои учениците ги уплатиле на приватното средно училиште кое престанало со работа и другите трошоци кои ќе ги имаат учениците заради завршување на средното образование.
Членот 8 регулира ситуација кога приватното средно училиште престанува со работа согласно со Законот за стечај. Банкарската гаранција што согласно со овој закон ја дава основачот на приватното средно училиште не влегува во стечајната маса и се користи исклучиво за намената за која е дадена согласно со овој закон.
Со членот 9 се пропишува дека средните училишта ќе вршат самоевалуација на својата работа на секоја втора година. Со ставот 2 е регулирано дека за обезбедување квалитет на наставата, училишниот одбор на секои четири години ќе донесува програма за развој на училиштето, во која ќе се земат во предвид резултатите од самоевалуацијата спроведена од страна на училишната комисија во соработка со Бирото за развој и Центарот за стручно образование и обука, советодавната и стручната помош од Бирото, препораките од извештајот од интегралната евалуација спроведена од страна на Државниот просветен инспекторат како и извештајот за екстерното проверување на напредокот и постигањето на успехот на учениците од страна на Државниот испитен центар.Извештајот со резултатите од самоевалуацијата училиштето ќе го доставува до Државниот испитен центар.
Со членот 10 од овој закон се уредува дека еден од критериумите за запишување на учениците во средните  училишта ќе бидат и резултатите од додатокот на свидетелства издадени од основното училиште.

Во членот 45 ставовите 2, 3, 4 и 5 се бришат согласно Одлуката бр. 226/2008-0-1 од уставниот суд на Република Македонија (член 9). 

Со членот 12 се додаваат три нови члена 45-а, 45-б и 45-в. Со членот 45-а се пропишува дека следењето и проверувањето на напредокот и постигањето на успехот на учениците се врши со интерно и екстерно проверување и дека ученикот има обврска на интерно и екстерно проверување на  напредокот и постигањето на начин утврден со овој закон. Со овој член се регулира и кој ќе го врши екстерното проверување - училишна комисија составена од пет члена: директор, стручен соработник и три наставници од училиштето, како и начинот на екстерното тестирање: со тестови кои ги подготвува Бирото и Центарот за стручно образование и обука, во соработка со Државниот испитен центар. Исто така, овој член регулира дека резултатите од проверувањето на постигањето на успехот на учениците училиштето ги запишува во додаток на свидетелство кое заедно со свидетелството за завршена година му се издава на ученикот по завршувањето на наставната година.
Со членот 45-б се уредува дека училишната комисија е должна да организира дополнителен термин за екстерно проверување на постигањата на успехот на учениците кои поради болест или други оправдани причини не биле во можност екстерно да бидат проверени во регуларниот термин.
Со членот 45-в се дава можност ученикот или родителот да поднесат писмен приговор до училишната комисија и да направи увид на тестот од ектерното тестирање,  во рок од три дена од денот на соопштувањето на резултатите.

Со членот 13 од овој закон во член 60 по ставот 2 се додаваат два нови става 3 и 4 кои гласат со кои се регулира дека на јавниот оглас за засновање на работен однос во средно училиште може да се пријави и лице без положен стручен испит и да заснова работен однос на определено време до крајот на учебната година. Без положен стручен испит не може да се заснова работен однос на неопределено време. Со членот 14 се пропишуваат условите кога наставник во средно училиште може да заснова работен однос на определено време и тоа: доколку на јавен оглас не може да се избере наставник кој ги исполнува условите од нормативот за наставен кадар во средното образование или обемот на работата изнесува најмногу половина од работното време во работната недела утврдена со закон.

Членот 15 од овој закон е заради потребата професионалното усовршување и напредување на наставниците и стручните соработници да се одвива континуирано според годишна програма која ќе ја донесува Министерството во соработка со Бирото, Центарот за стручно образование и обука и Државниот испитен центар. За професионалното усовршување и оспособување на секој наставник и стручен соработник во училиштето ќе се води професионално досие.

Со членот 16 се пропишува кариерното напредување на наставниците и стручните соработници во звања. Платата на наставникот и на стручниот соработник ќе се утврдува според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие. При напредувањето на наставниците во соодветното звање училишната комисија задолжително ќе ги земе во предвид резултатите од евалуациите и рангирањето на наставникот, а при напредувањето на стручниот соработник во соодветно звање ги зема предвид резултатите од евалуацијата на професионалните досиеја. Исто така, во овој член се утврдува и правото на наставникот и стручниот соработник кој е незадоволен од извршениот избор за напредување во звање, да приговора до Министерството, во рок од осум дена од денот на објавувањето на списокот на наставници и стручни соработници кои напредуваат во звање.
Членот 17 е доколку наставникот и стручниот соработник има негативни резултати од евалуациите (екстерна, самоевалуација и интегрална евалуација), директорот на училиштето донесува акт за престанок на работниот однос на наставникот и стручниот соработник.  Против актот на директорот наставникот и стручниот соработник може да поднесе тужба до надлежен суд. 

Во членот 18 се регулира намалувањето на платата на наставникот и стручниот соработник во висина од 10%,  ако Бирото за развој на образованието, Центарот за стручно образование и обука или Државниот просветен инспекторат утврдиле дека и по една година од добивањето на стручна поддршка, повторно ќе биде во делот на ранг листата на наставници и стручни соработници на кои им е потребна стручна помош.

Заради воведувањето на додаток на свидетелство потребно е да се додаде и одредба во педагошката документација и евиденција, односно да се воведе нова главна книга за резултатите од екстерното проверување на учениците (член 19). Исто така, со членот 20 се пропишува дека додатокот на свидетелството е јавна исправа.
Со членот 21 и 22 од овој закон се врши корекција на текстот на законот, односно во постојниот текст од законот има погрешно повикување на член. Наместо на член 81 став 1 повикувањето треба да биде на 70 став 1 и 2 од законот.

Со членот 23 се дополнуваат надлежностите на директорот на училиштето со формирање и раководење со училишната комисија за екстерно проверување на постигањата на успехот на учениците и со вршење контрола врз начинот на водењето на професионалните досиеја на нмаставниците и стручните соработници во училиштето.
Бидејќи со овие законски одредби се утврдува нов концепт на исплата на плата според добиено звање, алинејата 7 во членот 93 се брише (член 24).

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со измената и дополнувањето на Законот за средното образование се врши измена и дополнување на членовите 11, 12, 13, 15, 16, 29-а, 42, 45, 60, 62, 68, 69, 70, 70-а, 73, 75, 89, 89-а, 92 и 93, решенијата содржани во одредбите  се меѓусебно поврзани  и чинат една правна целина.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со измената и дополнувањето на Законот за средното образование ќе се нормира заокружен и интегрален систем со механизми за добивање на резултати за квалитетот на воспитно-образовниот процес во средното образование.
Измените на Законот за средното образование се и во насока на дополнување на условите за основање на приватно средно училиште , како и со постапка која треба да обезбеди дека основачот на приватното средно училиште има капацитет (кадровски, материјален , просторен и друг) да обезбеди квалитетно средно образование.

ОДРЕДБИ ОД ЗАКОНОТ ЗА СРЕДНОТО ОБРАЗОВАНИЕ 

КОИ СЕ ИЗМЕНУВААТ И ДОПОЛНУВААТ

Член 11

Услови за основање на средно училиште се: 

- да постојат потреби на општината, Градот Скопје, односно државата од одреден вид кадри; 

- да се обезбедат средства потребни за работа; 

- да се донесат планови и програми за воспитно - образовната работа и 

- да се обезбеди опрема, простор, соодветен наставен кадар по сите предмети и доволен број ученици според утврдените стандарди и нормативи. 

 Условите наведени во ставот 1 алинеи 2, 3 и 4 на овој член важат и при основање на приватни средни училишта.

Условите од став 1 на овој член се применуваат и при промена на видот на образованието и при проширување на програмите за воспитно - образовната дејност. 

Утврдените стандарди и нормативи од алинеја 4 од став 1 на овој член, ги донесува министерот надлежен за вршење на работите од областа на образованието (во натамошниот текст: министерот) по предлог на Биро за развој на образованието.

Член 12

Одобрението од член 10 став 6 на овој закон го дава Владата на Република Македонија по претходно мислење од Министерството, доколку се исполнети условите утврдени во член 11 став 1 алинеи 2, 3 и 4 ОД овој закон и доколку плановите и програмите содржат минимум на нормативи и стандарди утврдени за јавно средно училиште. 

Издавањето на одобрение се врши врз основа на поднесок (барање) на правното, односно на физичкото лице (во натамошниот текст: основач). 

Член 13

Со Одлуката на Владата на Република Македонија за давање одобрение се утврдува: 

- воспитно - образовното подрачје, односно видот на средното образование за кое се основа приватното училиште; 

- потребен наставен кадар, опрема, простор според педагошки стандарди и нормативи; 

- бројот на учениците; 

- јазикот на кој ќе се изведува наставата; 

- програмата за воспитно - образовната дејност и 

- почетокот со работа на приватното училиште. 

Член 15

Владата на Република Македонија може да го одземе одобрението по предлог на Министерството, ако: 

- основачот основа приватно училиште спротивно на актот за одобрение од член 13 и 

- се утврди дека приватното училиште повеќе не ги исполнува условите од член 11 став 1 алинеи 2, 3 и 4 на овој закон или не ги спроведува одредбите од овој закон и подзаконските акти што произлегуваат од него. 

Одобрението може да престане и по барање на основачот. 

Член 16

Со денот на донесување на актот за одземање, односно престанок на одобрението, приватното училиште престанува со работа. 

Врз основа на актот за одземање, односно престанок на одобрението приватното училиште се брише од регистарот. 

Основачот е должен на учениците од приватното училиште што престанало со работа да им обезбеди продолжување на образованието на трошок на основачот. 

Член 29-а

Јавното средно училиште на секоја трета година врши самоевалуација на работата на училиштето. 

По извршената самоевалуација на работата на училиштето, училишниот одбор донесува развоен план на училиштето. 

Начинот, постапката и подрачјата за вршењето на самоевалуацијата на јавните средни училишта, поблиску ги пропишува министерот.

     Член 42 

Запишувањето во општинските средни училишта, односно средните училишта на Градот Скопје се врши по пат на конкурс кој го објавува Министерството во средствата за јавно информирање најдоцна до 31 март, по претходно доставени предлози од општините и Градот Скопје.

Запишувањето во државно училиште се врши по пат на конкурс кој го објавува Министерството во средствата за јавно информирање најдоцна до 31 март.

Конкурсите од ставовите 1 и 2 на овој член се објавуваат во средствата за јавно информирање што се издаваат на македонски јазик и во средствата за јавно информирање што се издаваат на јазик различен од македонскиот јазик, а на кои се изведува наставата во средното образование. 

При запишувањето во прва година учениците се определуваат за образование на одреден план и програма. 

Во прва година во јавното училиште како редовен ученик може да се запише лице кое не е постаро од 17 години, а ученик со посебни образовни потреби да не е постаро од 25 години. 

Доколку во јавното училиште за запишување во прва година на образование се пријават повеќе ученици од утврдениот број во објавениот конкурс од ставовите 1 и 2 на овој член, по претходно мислење на Јавното училиште, се применуваат дополнителни критериуми за запишување. 

Како дополнителни критериуми од став 5 на овој член се утврдуваат дипломи од меѓународни и републички натпревари и квалификационен испит на знаење. 

Случаите на примената на утврдените дополнителни критериуми од ставовите 5 и 6 на овој член, како и определувањето на соодветни дипломи за запишување на учениците во прва година на образование во јавните училишта, поблиску ги пропишува министерот.

Поблиски услови и критериуми за запишување на ученици во јавните училишта се утврдуваат со конкурсите од ставовите 1 и 2 на овој член. 

Член 45

Учениците се оценуваат по наставните предмети што ги изучуваат. Оценките на ученикот во јавните училишта се утврдуваат како: одличен (5), многу добар (4), добар (3), доволен (2) и недоволен (1). Сите оценки се преодни освен оценката недоволен (1). 

Следењето и вреднувањето на напредокот и постигнувањето на учениците може да се врши со интерно и екстерно проверување и оценување. Интерното проверување и оценување го вршат наставниците во училиштето.

Екстерното проверување на постигањата на успехот на учениците на крајот на секоја учебна година се спроведува врз основа на стандардизирани тестови изготвени од Бирото за развој на образованието и Центарот за стручно образование и обука, а го организира и спроведува Министерството и Државниот просветен инспекторат. 

Резултатите од проверување на напредокот и постигањето на успехот на ученикот од ставот 3 на овој член не влијаат врз општиот успех на ученикот, односно на неговите оценки, освен доколку разликата меѓу добиената оценка од екстерното проверување на постигањето на успехот на учениците и добиената оценка од наставникот се разликува повеќе од една оценка. 

На ученикот му се издава свидетелство за завршена година по спроведеното екстерно проверување од ставот 3 на овој член. 

Начинот на организирање и спроведување на проверување на постигањето на успехот на учениците од ставовите 2 и 3 на овој член, како и начинот на утврдувањето на завршните оценки на ученикот го пропишува министерот.

Член 60

Изборот на наставници, стручни соработници и воспитувачи по пат на јавен оглас, го врши директорот на јавното училиште по предлог на конкурсна комисија, а за приватните средни училишта органот што го овластил основачот. 

Јавниот оглас од став 1 на овој член се објавува најмалку во по еден од весниците што се издаваат на македонски јазик и во весниците што се издаваат на јазикот што го зборува​ат најмалку 20% од граѓаните кои зборуваат службен јазик различен од македонскиот ја​зик. 

При изборот на стручни соработници, воспитувачи и друг ненаставен кадар во јавните средни училишта, се применува начелото на соодветна и правична застапеност на граѓани​те кои припаѓаат на сите заедници, без да се нарушат критериумите пропишани со овој за​кон.  

Член 62

Наставник во средното училиште може да заснова работен однос на определено време до крајот на учебната година, доколку по објавен оглас не може да се избере наставник кој исполнува услови утврдени со закон или доколку обемот на работата изнесува најмногу половина од работното време во работната недела утврдена со закон. 

Наставник може да заснова работен однос на неопределено време, но пократко од полното работно време, доколку обемот на работата изнесува најмалку половина од работното време во работната недела утврдено со закон. 

Член 68

Директорот, наставникот и стручниот соработник во јавното училиште во текот на својата работа се должни професионално да се усовршуваат. 

Професионалното усовршување се остварува преку акредитирани програми за обука за професионален развој кои ги реализираат јавни и приватни установи, здруженија на граѓани и трговски друштва чии програми се акредитирани. 

Акредитацијата на програмите за обука од ставот 2 на овој член го врши Бирото за развој на образованието врз основа на објавен јавен оглас. 

За да се акредитира програма за обука за професионално усовршување, јавната и приватната установа, здружението на граѓаните и трговското друштво треба да ги исполнуваат следниве услови: 

- да ги исполнуваат барањата за програмата утврдени во јавниот оглас; 

- да имаат искуство во реализација на обуки за професионално усовршување; 

- да имаат обезбедено соодветно опремени простории со наставни помагала за 

современа реализација на обуките и 

- да имаат ангажирано обучувачи за соодветната област кои имаат најмалку високо образование, освен за обука на наставници за практична настава, за што треба да имаат најмалку вишо образование, и искуство во изведување на обука. 

Акредитацијата на програмата за обука за професионален развој има важност две години. 

За акредитираната програма за обука за професионален развој на директорот, наставникот и стручниот соработник во јавното училиште Бирото за развој на образовани​ето води евиденција. 
Член 69

Во јавните училишта за самостојно извршување на работите и задачите и осовременување на воспитно-образовната работа во училиштата наставниците и стручните соработници се оценуваат на четири години. 

Резултатите од оценувањето овозможуваат стекнување на звања. 

Работникот кој е незадоволен од оцената од став 1 на овој член има право на жалба до Министерството. 

Поблиски прописи за условите, начинот на оценувањето, оцената за работа, видот и стекнувањето на звањата донесува министерот. 

Член 70

За наставниците и стручните соработници кои во остварувањето на воспитно​образовниот процес не покажуваат задоволителни резултати, Бирото за развој на образованието, Советот на родители и Државниот просветен инспекторат покренуваат иницијатива до училишниот одбор за преиспитување на нивната способност за реализација на работните обврски. 

Бирото за развој на образованието, советот на родителите и Државниот просветен инспекторат ја покренуваат иницијативата од ставот 1 на овој член до училишниот одбор и за наставници во Јавните средни училишта кои вршат подготовки на учениците кои следат настава во училиштето, во текот и по работното време во училиштето, без претходно добиена согласност од училишниот одбор.

Иницијативата од ставовите 1 и 2 на овој член мора да содржи образложение на причините поради кои се покренува. 

Доколку ја прифати иницијативата од ставовите 1 и 2 на овој член училишниот одбор до директорот поднесува предлог за престанок на работниот однос на лицата од став 1 на овој член. 

Член 70-а

Врз основа на резултатите од екстерното проверување на постигањата на успехот на учениците од членот 45 став 3 на овој закон се оценува објективноста и професионалноста на наставникот во вреднувањето на постигнувањата на успехот на ученикот. 

Оценувањето од ставот 1 на овој член се врши со споредување на резултатите на екстерното проверување на постигањата на ученикот со завршната оценка на ученикот по соодветниот предмет, за што Министерството изготвува ранг-листа за отстапување од добиените показатели. 

Врз основа на ранг-листата од ставот 2 на овој член, 20% од наставниците кај кои има најмали отстапувања во добиените показатели им се зголемува платата за наредната година 15% од платата што ја примал. 

Врз основа на ранг-листата од ставот 2 на овој член, 20% од наставниците кај кои има најголеми отстапувања во добиените показатели им се намалува платата за наредната година 10% од платата што ја примал. 

Ако наставникот три години едно по друго покажува резултати од ставот 3 на овој член се унапредува во првото наредно звање. 

Ако наставникот три години едно по друго покажува резултати од ставот 4 на овој член му престанува работниот однос. 

Акт за зголемување, односно намалување на платата на наставникот согласно со ставовите 3 и 4 на овој член донесува директорот на училиштето. 

Против актот на директорот од ставот 7 на овој член наставникот може да поднесе тужба до надлежен суд. 

Начинот на изготвување на ранг-листата, утврдувањето на процентот на најголеми, односно најмали отстапувања од добиените показатели, процентот на зголемување, односно намалување на платата, како и начинот на намалувањето, односно зголемувањето на платата на наставникот во рамките на утврдените проценти согласно со овој член го пропишува министерот.

Член 73

Педагошката документација во смисла на овој закон опфаќа главна книга на учениците, главна книга на завршен испит, главна книга на матурски испит, главна книга на меѓународна матура, главна книга на средно специјалистичко образование диплома, свидетелство, уверение за стручно оспособување, уверение за работно оспособување, ученичка книшка и преведница. 

Главната книга на учениците, главната книга на завршен испит, главната книга на матурски испит, главната книга на меѓународна матура, главната книга на средно специјалистичко образование се документи од трајна вредност.

     Член 75 

Дипломата, свидетелството, уверението за стручно оспособување, уверението за работно оспособување, ученичката книшка и преведницата се јавни исправи. 

Јавните исправи се издаваат во еден примерок. Во случај издаденото свидетелство да се изгуби или уништи средното училиште издава втор примерок. 

Член 89

Училишниот одбор на државното средно училиште: 

- донесува статут; 

- предлага годишна програма за работа и извештај за работа до Министерството; 

- предлага годишен финансиски план до Министерството; 

- предлага завршна сметка до Министерството; 

- објавува јавен оглас за избор на директор; 

- врши интеРВЈУ со кандидатите за директор; 

- врши избор на директор од пријавените кандидати на објавен јавен оглас за именување на директор; 

- поднесува предлог до директорот за престанок на работниот однос на лицата од членот 81 став 1 на овој закон; 

- одлучува по приговорите и жалбите на вработените во училиштето; 

- одлучува по жалбите на ученици, родители, односно старатели на ученици и 

- разгледува и други прашања утврдени со статутот на државното училиште.
Член 89-а

Училишниот одбор на општинското средно училиште, односно средното училиште на 

Градот Скопје: 

- донесува статут; 

- предлага годишна програма за работа и извештај за работа до советот на општината; 

- предлага годишен финансиски план до основачот; 

- предлага завршна сметка до основачот; 

- објавува јавен оглас за именување на директор; 

- врши интервју со кандидатите за директор; 

-од пријавените кандидати на објавениот јавен оглас за именување на директор, му предлага на градоначалникот на општината еден кандидат; 

- поднесува предлог до директорот за престанок на работниот однос на лицата од членот 81 став 1 на овој закон; 

- одлучува по приговорите и жалбите на вработените во училиштето; 

- одлучува по жалбите на ученици, родители, односно старатели на ученици и 

- разгледува и други прашања утврдени со статутот на општинското училиште. 
Член 92

Директорот на јавно училиште ја организира и раководи воспитно-образовната и друга работа, самостојно донесува одлуки, го застапува училиштето пред трети лица и е одговорен за законитоста на работата на училиштето. 

Во остварувањето на обврските и раководењето од став 1 на овој член директорот: 

- ја предлага годишната програма за работа и презема мерки за нејзино спроведување; 

- ги извршува одлуките на училишниот одбор; 

- врши избор на наставници и стручни соработници и други административно-технички кадар; 

- одлучува за распоредување на наставници, стручни соработници и други административно-технички кадар;  

- одлучува за престанок на работниот однос на наставниците и стручните соработници и други административно-технички кадар;  

- поднесува извештај за успехот и за постигнатите резултати во воспитно-образовната работа до Биро за развој на образованието; 

- поднесува извештај за реализација на годишната програма до Министерството   

а за општинските училишта и до општината, односно Градот Скопје и 

- врши и други работи предвидени со закон и со статутот на училиштето. 

Директорот на државното училиште поднесува извештај за материјалното работење на училиштето во текот на учебната година до училишниот одбор и до Министерството, а директорот на општинското, односно училиштето на Град Скопје до училишниот одбор на училиштето и до надлежниот орган на единицата на локалната самоуправа. 

Министерот, односно органот на локалната самоуправа имајќи го предвид мислењето на училишниот одбор, а во основа на извештаите на директорите на јавните училишта, ја оценува нивната работа. 

Член 93

Директорот на јавното училиште може да биде разрешен особено: 

- на лично барање; 

- во случај на направена повреда при извршување на закони, други прописи и општи акти утврдена од страна на Државниот просветен инспекторат; 

- ако не ја остварува програмата за работа и не се реализираат плановите и програмите за воспитно-образовна работа;

- ако по негова вина е нанесена штета на учениците, односно на нивните родители или 

старатели и на општествената заедница;

 - ако дозволи исплаќање на средства кои не се утврдени во годишниот финансиски план на училиштето; 

- ако дозволи организирање на дејности и активности што се во спротивност со плано​вите и програмите:

 - ако три години во текот на неговиот мандат најмалку 10% од наставниците вработени во училиштето се на листата од членот 70-а став 4 на овој закон. 

